REZIME MAGISTARSKOG RADA

Kablovi sa optičkim vlaknima su u savremenoj tehnologiji vrlo važan prateći medij za prenos signala, pa je pored osnovnih standarda koje moraju zadovoljiti u smislu prenosa signala po pitanju brzine i kapaciteta, potrebno da zadovoljavaju sve važeće komunikacijske standarde sigurnosti i pouzdanosti. 

Da bi informacija bila prenesena od predajnika do prijemnika potrebno je da svjetlost putuje bez gubitaka. U radu su izloženi uslovi koje je potrebno zadovoljiti da se prenese signal, te faktori koji mogu uzrokovati rasipanje svjetlosti, tj. slabljenje signala. 

Pored slabljenja koja nastupaju prilikom proizvodnje kablova, te njihovog spajanja (splice-anja), postoje i uzročnici o kojima je moguće voditi računa pri instalaciji optičkih mreža. To su uticaji različitih sila pritiska i nagnječenja kabla, zatim uticaji vode i temperature, torzije i savijanja kabla. 

Jedan od glavnih razloga koji dovodi do rasipanja svjetlosti je savijanje kabla sa optičkim vlaknima koji je često nemoguće izbjeći pri instaliranju mreža sa optičkim kablovima. 

U ovom radu su izložena testiranja na savijanje kablova sa monomodnim i multimodnim vlaknima. Multimodni kablovi su zbog svog dizajna otporniji na savijanje, pa su iz tog razloga detaljnije obrađeni i analizirani monomodni kablovi. U radu su priloženi dijagrami testiranja GRCLDV – TOL 401 2017 monomodnog kabla, a to je kabl koji ima 8 cjevčica po 6 vlakana. 

Također je izložen način rada optičkog vremenskog reflektometra – OTDR-a, koji radi na principu refleksije i na taj način može izračunati koliko je slabljenje vlakna, te kolika je njegova dužina. To je mjerni instrument koji može dijagnosticirati na kojoj dužini je kabl oštećen ili trajno uništen. 

